
   Автан карта çинче хуралçă пек

Саркаланса ларать тет пĕр ирпе.

Çав хушăра пĕр тилĕ урампа

Иртсе пырать тет, Автана курса:

«Эй, шăллăм, шанчăклă çынсем

Паян ирпе пĕлтерчĕç савăнса,

Пире ĕнер ятран мирлештерсе

Кăларнă хут çавра пичет лартса.

Çан пек аван хыпарпала, Автан,

Сана чунтан эп саламлап паян.

Çӳлтен çĕре вĕçсе часрах ансам,

Сана савса эп хыттăн ыталам.

Сĕтел те тулĕ тулă-пулăпа,

Чи тăнăç пурнăçшăн ларар санпа!»



«Тавах, тăванăм, — тет Автан, — аван

Хыпар, сантан илтме тата аван.

Чăнах та кĕреке пухса пĕрре

Ларсассăн чаплă пулмалла пĕрле.

Тăхта, курап ав икĕ вĕшле йыт

Кунта темме васкаççĕ питĕ хыт,

Ыр хыпарпа килеççĕ пулинех.

Кĕтсе илсем-ха эсĕ вĕсене,

Эп хатĕрлем чи тутлă апатсем —

Халь маншăн эсĕр чаплă хăнасем!»



«Эх, маннă та, — тет Тил сехĕрленсе,

— Халь вăхăт çук кĕрекере ларма,

Ĕçсем нумай, таçта та çитмелле,

Кăшт каярах тĕл пулăпăр санпа!»



Ултав ăнманнине курса çакскер

Вĕçтерчĕ тет тĕмсем хыçне çав тер.



Автан выртса кулать тет пахчара — 

Тилле лартма пултарнăран ара.

